
Мен туған елімді сүйемін!

   
Безендірілуі : Отан, туған ел жайлы мақал- мәтелдер, даналық сөздер жазылып ілінеді. 

      Үлкен плакатқа 6 дөңгелектен құралған үлкен шеңбер  сызылады, әр дөңгелектің ішінде әр бекет (станция) аты жазылады: Тарих, Салт-дәстүр, Тау мен дала, Табиғат, Ән мен күй, Әдебиет.

Керекті құралдар: Үлкен сандық және 1ден 6 санына дейін нөмірленген кішкене сандықшалар, бекеттің аттары, командаларға арналған сұрақтар салынған конверт, тақтайша, көрермендерге арналған тапсырмалар, қалам, қағаз.

Іс-шараның барысы:

Мұғалім :         

Туған жердің қандай жақсы күзі де,

Туған жердің қандай жақсы қысы да!

Туған жердің қандай жақсы көктемі!

Туған жердің қандай жақсы жазы да!

Жақсы екен туған жердің күні де,

Жақсы екен туған жердің түні де!

Жақсы екен туған жердің суы да,

Еш жаманын таба алмайсың осында! 

                                                                                Хабдулмажит Арман.

      Сәлеметсіңдерме, балалар!    Қазақстан біздің сүйікті – Отанымыз. Көрсең көз тоймас асқар шыңды таулары, айдын шалқар көлдері, жайыла аққан өзендері, ормандары бар.

      «Отан отбасынан басталады» - деп халқымыз айтқандай, Отан кең мағыналы, қасиетті ұғым. Әрбір адамның отбасы, тұрған мекені, өскен ортасы, аймағы, мемлекеті – оның жарық дүниедегі жансаясы, өмір өрісі, оттай жандырған Отаны.

        Отанымызды сүйіп, аялау үшін еліміз, туған жеріміз оның тарихын, өткені мен бүгіні жайлы жақсы білуіміз қажет.

    Бүгін «Мен туған елімді сүйемін!»  атты сыныптан тыс іс – шарамызды

    өткіземіз.

    Мына көрсетілген бекеттердің көмегімен біз елімізге сапар шегіп, Отанымыздың тарихы, өнері, салт-дәстүрі,табиғаты жайлы қосымша мағлұматтар аламыз. Ол үшін бізге 2 топ көмекке келеді. (оқушыларды екі топқа бөлу)
(Бекеттердің аты жазылған дөңгелектердің оң және сол жағындағы екі команда мүшелерін таныстырады.)

   Енді екі топ кезекпен бекеттердің рет саны көрсетілген сандықшаларды алып,  тапсырмаларды  орындайсыңдар.

Бекеттің нөмірін бір топ алады. Сол нөмір бойынша бекеттің сұрақтарын жүргізуші қояды. Көп ұпай жинаған команда жеңеді. Сұрақтар қойылып болғаннан кейін команда мүшелері тапсырмаларды орындайды. Тапсырмалардың мәтінін әрбір топ  конвертпен алады. Осы тапсырма көрермандер үшін көрнекті жерге тақтайшаға жазылып қойылады.  Екі топ шамамен 3 бекеттің сұрағына жауап береді. Топтар жауап бере алмаған жағдайда, көрермендер көмекке келеді.

Бірінші   «Тарих» бекеті

1. Қазақтың әйгілі үш биі? (Төле би, Әйтеке би, Қазыбек би)

2. Қазақ халқының атақты үш батыры (Бөгенбай, Қабанбай, Наурызбай.)

3. Қазақстанның елордасы? (Астана)

4. Алтын адам табылған жер? (Есік қорғаны)

5. Қазақстанның ең алғашқы астанасы ? (Орынбор)
6. Қазақстанның көршілерін атаңдар? (Ресей, Қытай, Қырғызстан...)
     Тапсырма

1. Қазақ батырлары туралы көркем әдеби шығармаларды атау. Олардан  
   үзінді, өлең айтып беру. 

 2.Әріптердің орнын ауыстыру арқылы Қазақстан қалаларының атын табыңдар

МАТЫАЛ (Алматы)                  АНАТСА  (Астана)

ЫДНАҒАРАҚ (Қарағанды)      НЕСӨМЕК  (Өскемен)

                         Екінші  «Әдебиет» бекеті

     1.Қазақ халқының ұлы ақындарын ата (Абай Құнанбаев, Жамбыл,
        М.Жұмабаев, М.Мақатаев т.б.)

  2.Қазақ халқының ертегілерін атаңдар (Ер- Төстік, Алтын сақа,
     Асанқайғы, Тазша бала, т.б.)

  3.Отан, туған жерге байланысты мақал-мәтелдерді жалғастырып айтыңдар:

            Отансыз ...адам – ормансыз бұлбұл

            Отан ...оттан да ыстық

            Ел іші –.... алтын бесік

            Отан – ....елдің анасы, ел –ердің анасы

            Туған жерге...туың тік

            Туған жердей ...жер болмас, туған елдей ел болмас.

4.Жұмбақтарды шешу:

Иінінде құлағы,

Ішінде бұлағы,

Көмейіне от салсаң,

Ызыңдап тұрады.

                   (Самауыр)

Мал төлдеп,

Әр ауыл

Пісіреді ақ бауыр

                 (Уыз)

Басы құдық,

Сабы сырық.

                   (Ожау)

Ыдыс –аяқ бөлмесі,

Тазалықтың көрмесі.

                    (Әбдіра)

(Көрермендер үшін бұл сұрақтар тақтайшаға жазылып қойылады )

    Тапсырма

     Сендердің алдарыңда қазақ ертегілерінің аттары және сол ертегілерде кездесетін заттардың аттары берілген. Осы заттар қай ертегіде кездеседі? 

· домбыра (Ақсақ құлан)

· сақа (алтын сақа)
Оқушылардың өлеңдерін тыңдау.

1-оқушы:   Қазақстан дейтін менің бар елім

                  Жатыр алып жарты дүние әлемін

                  Бұл даланы анам жаспен суарған

                  Бұл далада атам қолға су алған

                  Бұл далада өскен жанда арман жоқ.

2-оқушы:   Көк жүзінде қалықтаған қыранмын

                  Бейбітшілік пен бостандық жыр әнім

                  Самғап жүрсек бостандықта биікте

                  Шарықтайды кең көлемде бұл әнім.

3-оқушы:   Ел болдың егеменді теңдік алып
                  Бар әлем қазақ елін болды танып

                  Қойнауы кеңге толы қазақ елі

                  Жыл сайын келеді өсіп қанат жайып.

4-оқушы:   Ел болдық ерік алдық астаналы

                  Енді кімнен қазағым жасқанады

                  Тәуелсіз мемлекеттің шежіресі

                  Нұрсұлтанның атымен басталады.

5-оқушы:   Бақыт құсы әр адамға қонып бір

                  О тәңірім, бізді баққа жолықтыр

                  Бүгін міне Тәуелсіздік ағайын

                  Әр қазақтың жүрегі боп соғып тұр.

Үшінші  «Ән-күй» бекеті

      1.Қазақтың атақты композиторларын атаңдар? (Н.Тілендиев,  

    Ш.Қалдаяқов, Ә.Бейсеуов...) 

      2.Қазақ халқының атақты күйшілері (Құрманғазы, Тәттімбет,  

     Ықылас, Дина).

      3.Қандай қазақ халық әндерін білесіңдер? (Елім-ай, Әй-әй, бөпем,  

     Бір бала, Бесік жыры....)

Тапсырма

Сендердің алдарыңда қазақ халық әндерінің сөздері берілген. Сөздерден  ән шумақтарын құраңдар. 

· Қаратаудың басынан көш келеді,

Көшкен сайын бір тайлақ бос келеді,

Елім-ай, Елім-ай

· Әй-әй, бөпем,

Кейін қалған елімді

Көрер ме екем!

· Угай-ай,

Ән салшы-ай
,

бір бала-ай.

Қос етек, бұраң бел, 

Қуалай соғар қоңыр жел.

Төртінші    «Салт –дәстүр» бекеті

 1.Қазақ елінде ертеден келе жатқан қандай мейрамдар бар? (Ораза  

     айт, Рамазан айт, Наурыз )

     2.Қазақ халқының қандай ұлттық тағамдарын білесіңдер (бесбармақ,
         қазы-қарта, жал-жая, қымыз....)

     3.Қазақ халқының ұлттық киімдерін атаңдар (Айыр қалпақ, сәукеле,
         шапан, тымақ, ішік, кимешек, камзол, мәсі, бөрік т.б.)

        Тапсырма:

    Сендердің алдарыңда Қазақстанда аталып өтетін қадірлі де сыйлы мейрамдардың аты мен оларға байланысты мағыналы сөздер  (бөлек карточкада) берілген. Әрбір мейрамның жанына өзіне қатысты мағыналы сөздерді қойыңдар.

· Ораза тұту (Рамазан айы)

· Намаз оқу( Ислам  дінінің бес тірегінің бірі) 

· Ораза айт  (жеті шелпек пісіріп, дастархан жайылу)    

Жүргізуші: 

Тілдесіп көкпен тауларың,

Жайқалды жасыл орманың.

Алатау, Қаратауларым,

Елдікті бізге мұра етіп,

Ерліктің күйін толғадың.

Салтанат пенен сән құрған,

Елім бар бүгін жаңғырған.

Бақытым-атамекенім,

Тұлпарлар тұяқ шалдырып,

Сұңқарлар қанат талдырған.

Қазақты әлем таныды

Сәлемін жолдап сан қырдан. (Б.Үсенбаев. «Республикам менің»)
  «Қазақ елі» әнің орындау.       

- Ал енді  осымен  біздің сыныптан тыс іс-щарамыз аяқталады. (жеңген команданың мүшелерін ортаға шығарып марапаттайды).

